
Am Famhair Mosach (7)
Chunnaic e sealladh annasach.  Tro tholl beag ann am balla a’ chaisteil bha a’ chlann air tighinn a-steach agus bha iad nan suidhe air geugan nan craobh.  Anns a h-uile craoibh a chitheadh e, bha leanabh beag na shuidhe.

Bha na craobhan cho toilichte a’ chlann fhaicinn air ais a-rithist agus gun do chòmhdaich iad iad fhèin le blàthan.  Thòisich iad cuideachd a’ crathadh an duilleagan os cionn cinn na cloinne.  Bha na h-eòin ag itealaich mun cuairt agus a’ ceilearadh leis cho toilichte ’s a bha iad.  Bha na flùraichean a’ coimhead an àirde tron fheur agus a’ gàireachdainn.  ’S e sealladh anabarrach brèagha a bha ann.
Ach ann an aon oisean bha an geamhradh fhathast ann.  Siud an 
t-oisean a b’ fhaide air falbh den ghàrradh.  Ann an sin, bha balach beag na sheasamh.  Bha e cho beag agus nach b’ urrainn dha ruighinn air geugan na craoibhe.  Bha e a’ coiseachd timcheall oirre agus a’ gal.
Bha a’ chraobh bhochd sin fhathast còmhdaichte le reothadh agus sneachd agus bha a’ Ghaoth-a-Tuath a’ sèideadh ‘s a’ feadalaich tro na geugan aice.  “Streap suas, a bhalaich!” ars a’ chraobh.  Lùb i sìos cho iosal ’s a b’ urrainn dhi ach,fhathast, cha ruigeadh am balach beag oirre.  

A.

1. Ciamar a tha thu a’ smaoineachadh a thàinig toll ann am balla a’ chaisteil?

2. Càite an robh a’ chlann nan suidhe?

3. Innis dè an dà rud a rinn na craobhan leis cho toilichte ’s a bha iad a’ chlann fhaicinn.

4. Dè am facal anns an earrainn a tha a’ ciallachadh 

        “a’ seinn gu binn”?
5. Dè tha thu a’ smaoineachadh a bha na flùraichean a’        dèanamh?

6. Ciamar a bha aon phàirt den ghàrradh eadar-dhealaichte bhon chòrr den ghàrradh?
7. Innis dè bha ceàrr air a’ bhalach bheag.

8. Leugh am paragraf mu dheireadh a-rithist agus dèan dealbh freagarrach air a shon.

